
زۆر بەرز بۆتەوە، دڵنیاش������م كچانی كوردس������تان دەتوانن زۆر لەو 
ئاس������تە زیاتر پێشكەش بكەن، بوونی منیش زۆر باشتر دەبێت بۆ 
كچانی خۆمان، كەمپێكی مەش������قیش دەكەینەوە بۆ یاریزانان لە 

دەرەوەی هەرێمی كوردستان«.
خەڵات ئەس������عەد كچە یاریزانی كورد و گۆڵچی هەڵبژاردەی 
عێراق بۆ گۆڤاری گوڵان گوتی: »بە شانازییەكی زۆرەوە توانیم 
درێسی هەڵبژاردەی عێراقی بەدەستبهێنم و دڵنیاشم پشت بەستن 
بە كچانی كوردس������تان ئاس������تی هەڵبژاردەی تۆپی پێی كچانی 
عێراقی زیاتر بەرز دەبێتەوە، لە ئێستاش������دا بەرپرسانی تۆپی پێی 
عێراقی باش دەزانن كە كچانی كوردس������تان ئاس������تیان زۆر بەرز 
بۆتەوە، ئێمەش وەكو كچانی كوردستان ئەو پەڕی توانای خۆمان 
دەخەینە گەڕ بۆ ئەوەی ئاس������تی هەڵب������ژاردەی عێراقیش بەرز 
بكەینەوە و ش������ان بە شانی كچانی شارەكانی تر ناوی كوردستان 
لە پاڵەوانێتییەكانی دەرەوە، دەستەی راهێنەرانیش ئاستی ئێمەیان 
بەدڵە، ئێمەش ماوەیەك بەر لە ئێس������تا لە شاری بەغدا پاڵەوانی 
عێراق بووین، ئەوەش متمانەیەكی زۆری بەخش������ییە دەس������تەی 
راهێنەران كە بزانن كچانی كوردس������تان خاوەن بەهرەیەكی زۆرن و 

دەتوانن ئەنجامی گەورە بۆ ورەزشی عێراق بەدەستبهێنن«.
مەزن محەمەد یاریدەدەری راهێنەری هەڵبژاردەی عێراقی بۆ 
گۆڤاری گ������وڵان گوتی: »لەلایەن یەكێتی تۆپی پێی عێراقی 
لە شاری بەغدا پەیوەندیم پێوە كرا و وەكو یاریدەدەری راهێنەری 
هەڵبژاردەی عێراق دەستنیش������ان كرام، بەوەش ئەركی من قورستر 
دەبێت وەكو كوردێك كە بتوانم ئاس������تی هەڵبژاردەی عێراقی بەرز 
بكەمەوە، لەلایەن دەس������تەی تۆپی پێ������ی كچانی عێراقی ئەوەم 
پێگوتراوە كەوا تیپێكی بەهێز دروست بكەین منیش وەكو دەستەی 
راهێن������ەر كار بۆ ئەوە دەكەم زۆرترین كچ������ە یاریزانانی كورد لە 
ری������زی هەڵبژاردەی عێراق وەربگیرێ، چونكە ئاس������تی كچانی 
كوردستان رۆژ بە رۆژ لە بەرز بوونەوەدایە، بۆیە بە مافی ئەوان 
دەزان������م زۆرترین كچە یاریزانی كورد درێس������ی ئەو هەڵبژاردەیە 
بپۆش������ن، ئەو هەڵبژاردەیەش زۆر جیاوازە لەگەڵ هەڵبژاردەكانی 
دیكە، چونكە لەمە ب������ە دواوە ئەو هەڵبژاردەیە بەردەوام دەبێت و 
بەش������داری لە پاڵەوانێتییەكان������ی دەرەوەی عێراق دەكات، هەموو 
هەوڵێكی خۆمان دەدەین، بۆ ئەوەی كچە بەتواناكانی كوردستان 

لەم هەڵبژاردەیە كۆ بكەینەوە«.

لە ئێس������تادا هەڵبژاردەی كچانی تۆپی پێی عێراقی لە ش������ارەكانی كوردس������تان ئامادەكاری دەكەن بۆ دەستنیشانكردنی ك

یاریزانان بۆ ریزی هەڵبژاردەی عێراق، كچانی كوردس������تانیش ئێستا هەلێكی باشیان بۆ رەخساوە بۆ ئەوەی زۆرترین رێژەی 
لە پێكهاتەی هەڵبژاردەكە كۆنتڕۆڵ بكەن و خۆیان ماندوو دەكەن بۆ بوونیان بە یاریزانی سەرەكی لە هەڵبژاردەی نیشتمانی 
عێراقی، پێشتر زۆر بە كەمی یاریزانانی كورد توانیویانە ببنە یاریزانی سەرەكی و جێگەی متمانەی راهێنەرانی هەڵبژاردەكە 
بۆ پاڵەوانێتییەكانی دەرەوە، بەڵام لە ئێس������تادا كچانی كوردس������تان دەیانەوێ بە هەر ش������ێوەیەك بێت كۆنتڕۆڵی هەڵبژاردەی 
نیشتمانی عێراق بكەن بۆ ئەوەی لە پاڵ یاریزانانی شارەكانی دیكەی عێراق جێگەی دەستیان دیار بێت لە پاڵەوانێتییەكانی 

دەرەوە، لەم بارەشەوە لە یەكەیەكی مەشقی هەڵبژاردەی كچانی تۆپی پێی عێراق ئەم راپۆرتەمان ئەنجامدا.

عەلی حەسەن راهێنەری یەكەمی هەڵبژاردەی كچانی عێراق 
بۆ گۆڤاری گوڵان گوتی: »من ماوەی چەند رۆژێكە دەس������تم 
ب������ە كۆكردنەوەی یاریزانان كردووە بۆ ریزی هەڵبژاردەی عێراقی 
بۆ ئەوەی ل������ە پاڵەوانێتییەكانی دەرەوەی عێ������راق تیپێك ئامادە 
بكەم، زۆر خۆشحاڵیش������م كە لە شاری هەولێر كۆمەڵێك یاریزانی 
بەتوانامان دەستنیش������ان كردووە بۆ ئەوەی درێس������ی هەڵبژاردەی 
عێراقی بپۆش������ن، جگە لە ش������اری هەولێریش دەچینە شارەكانی 
دهۆك و سلێمانیش بۆ ئەوەی بتوانین لەگەڵ كچانی شارەكانی 
ت������ر پێكهاتەیەكی زۆر بەهێز بۆ خۆمان دەستنیش������ان بكەین«، 
گوتیش������ی: »كچانی كوردستان خاوەن ئاستێكی بەرزن لە یاری 
تۆپی پێ، بۆیە دەمانەوێ لە هەموو عێراق پێكهاتەیەكی بەهێز 
لە كچانی كوردستان دەستنیشان بكەین و شان بە شانی یەكتری 

بتوانین هەڵبژاردەیەكی بەهێز دروست بكەین«.
كەوس������ەر كاكە یاریزان������ی هەڵبژاردەی عێ������راق، بۆ گۆڤاری 
گوڵان گوتی: »دەمانەوێ ناوی كچانی كوردس������تان لە ریزی 
هەڵبژاردەی عێراق بەرز بكەینەوە كە س������اڵانی پێشووتر كچانی 
ك������ورد ئەو درەفتەی������ان پێنەدراوە كە بتوانن ئەنجامی شایس������تە 
لەگ������ەڵ كچانی عێ������راق تۆماربكەن، بۆیە دەستنیش������انكردنی 
یاریزانان������ی كوردیش لە ری������زی هەڵبژاردەی عێراق������ی دەبێـتە 

پاڵپشتییەكی باش بۆ كچانی عێراقیش، چونكە 
لە ئێس������تادا ئاستی كچانی كوردستان زۆر 
بەرزە لە یارییەكانی تۆپی پێ، بەڵگەی 
قسەكانیش������م ئەوەیە كە لەس������ەر ئاستی 
عێراق كچانی كوردستان پاڵەوانی تۆپی 

فوتس������اڵی عێراقن، سوپاس������ی دەس������تەی 
راهێنەرانیش دەكەین كە ئەوان متمانەی باشیان 

بە ئێمە هەیە، ئێمەش دەمانەوێ لە ئاس������ت ئەو متمانەی ئەوان 
بین و ناوی كوردستان و عێراق بەرز بكەینەوە«.

تریس������ك یونس كارگێڕی هەڵبژاردەی كچانی عێراق لەبارەی 
ئامادەكاریی������ەكان گوتی: »ئێمە دەمانەوێ كچانی كوردس������تان 
ببنە یاریزانانی سەرەكیی هەڵبژاردەكە و ئەوەی لە توانامان بێت 
بۆ پێشخس������تنی توانای كچانی كوردستان لە ریزی هەڵبژاردەی 
عێ������راق ئەنجامی دەدەی������ن، كچانی كوردس������تانیش هیچیان لە 
كچان������ی عێراق كەمتر نییە و متمانەی دەس������تەی راهێنەرانیش 
بە كچانی كوردس������تان زۆر زیاترە لە كچانی شارەكانی دیكەی 
عێراق، چونكە ئاستی تۆپی پێی كچانی كوردستان بەشێوەیەكی 

ناخۆشترین وەرزی لیۆنێل میسی

ئەستێرەی ئەرژەنتینی لیۆنێل میسی هێرشبەری یانەی بەرشلۆنەی ئیسپانی، دانی بەوەدا نا كە وەرزی رابردوو 2014-2013 
ناخۆشترین وەرزی ئەو بووە لەو كاتەی لە یانەكەی هەرێمی كەتالۆنیا یاری دەكات. میسی لەچاوپێكەوتنێكی لەگەڵ ماڵپەڕی 
فەرمی یانەكەی سەبارەت بە ناخۆشترین وەرزی یارییەكانی گوتی: لە وەرزی رابردوو بۆ ماوەیەك بەهۆی پێكانەوە نەمتوانی 
یاری بكەم، كاتێك گەڕامەوە خۆم نەدۆزییەوە، دەمەوێ ئەم وەرزە لەبیر بكەم، بۆ ئەوەی بگەڕێمەوە ئاستی راستەقینەی خۆم لە 

رێگەی مەشقی بەردەوام و كاركردن، ئێستاش واهەست دەكەم زۆر باشترم .
میسی ئەوەشی رایگەیاند كە وەرزی رابردوو لەگەڵ هەموو كێشەكانی، بەڵام لایەنی پۆزەتیڤانەشی هەبووە، هەر لەو بارەیەوە 

لە  بەشێكە  وەرزشیش  تێدایە،  ناخۆشی  رووداوی  بوارەكانی  و هەموو  گوتی: »ژیان 
ژیان، مرۆڤ پێویستە زیاتر فێر بێت و خۆی بەرەو پێش ببات و خاڵە لاوازەكانی 

چارەسەر بكات، بۆیە من زۆر سوودم لە كێشەكانی ساڵی رابردووم وەرگرت، 
هەرچەندە بۆ من وەرزێكی ناخۆش بوو«.

میسی دەربارەی هاوڕێكانی لە هێلی هێرشبەری بەرشلۆنە گوتی: نیمار 
و سوارێز پاڵپشتێكی بەهێزن بۆ یانەی بەرشلۆنە، چونكە هەردووكیان دوو 

ئەستێرەی دەرەوشاوەی جیهانین و دوو گۆڵكەری بەتوانان.
بەرشلۆنەش، میسی  یانەی  بە گرنگترین گۆڵەكانی لەگەڵ  سەبارەت 
رایگەیاند یەكەم هاتریكی لە بەرامبەر ریال مەدرید لەساڵی 2007 زۆر 

بوو بۆ  بوون و لەمبارەیەوە گوتی: یەكەم هاتریك  گرنگ 
من، بەلای منەوە زۆر گرنگ بوو، چونكە بەم سێ 

گۆڵە خاڵێكمان لە یانەی ریال وەرگرت و ئەوكات 
راستە  كەوتین،  ریال  یانەی  پێش  بە  خاڵە  بەم 
لە كۆتایی وەرزدا نازناوەكەمان دۆڕاند، بەڵام 
زۆر  تۆماركردنی  كاتی  لە  گۆڵەكە  سێ 
گرنگ بوو، بەتایبەتی كە بەرامبەر ریال 
رائول  یارییەكە  دوای  لە  بوو،  مەدرید 
گۆنزالیس لێم نزیك بۆوە و پیرۆزبایی 
لێكردم بە چەند وشەیەكی جوان، ئەو 
وشانەی رائول بۆمن زۆر گرنگ بوون 

و بە هیچ شێوەیەك لەبیری ناكەم .
رایگەیاند  كۆتاییدا  لە  میسی 
تیاگۆ  كۆڕەكەی  لەدایكبوونی 
و گوتی:  بەتەواوی گۆڕیوە  ژیانی 
پێشتر كە یارییەكم دەدۆڕاند، یان لە 
تا   3 نەدەبووم  سەركەوتوو  یارییەكدا 
ئێستا  بەڵام  نەدكرد،  قسەم  رۆژ   4
كە دەگەڕێمە ماڵەوە و تیاگۆ دەبینم، 

هەموو شتێك لەبیر دەكەم .

یانەی ڤیۆرەنتینای ئیتاڵی رایگەیاند گرێبەستی كاپتنی تیپەكەی مانویل باسكوالی درێژكر 
دۆتەوە تا حوزەیرانی 2016. ئەو راگەیاندنەی یانەی ڤیۆرەنتینا لەكاتێكدایە گرێبەستی 
بریاری  ڤیۆرەنتینا  یانەی  بەڵام  تەواودەبوو،  ئەمساڵ  وەرزی  لەكۆتایی  یاریزانە  ئەو 
سوود  داهاتووش  وەرزی  بۆ  بەڵكو  نەبێت،  یاریزانە  ئەو  تواناكانی  دەستبەرداری  داوە 

پەیوەندی  رۆژنامەوانی  راپۆرتێكی  چەند  بەپێی  ئەمەو  وەربگرێت.  تواناكانی  لە 
باسكوالیان بە یانەی میلان دووپات كردبۆوە، بەڵام ئەو یاریزانە لە كۆتاییدا 
بڕیاری دا لە ریزی یانەكەی ڤیۆرەنتینا بمێنێتەوە. پێویستە بوترێت باسكوال 
لە ساڵی 2005ـەوە پەیوەندی بەیانەی ڤیۆرەنتینا كردووە و تا ئێستا 

10 گۆڵی لە كۆی 330 یاریدا تۆماركردووە.

باسكوال لەگەڵ ڤیۆرەنتینا دەمێنێتەوە

لە بارەگای یەكێتی تۆپی پێی ئاسیا لە شاری )كوالالامپور(ی پایتەختی مالیزیا تیروپشكی قۆناغی دووەمی پاڵاوتنی 
مۆندیالی 2018 راكێشرا كە یارییەكانی لە وڵاتی رووسیا ئەنجام دەدرێت كە لە هەمان كاتدا پاڵاوتنی جامی نەتەوەكانی 
ئاسیای 2019یە كە یارییەكانی لە وڵاتی ئیمارات ئەنجام دەدرێت، لەم پاڵاوتنە 40 هەڵبژاردە بەشدارن و بەپیی ریزبەندی 
فیفا بەسەر پێنج ئاست پۆلین كران و دواتر بەسەر 8 گرووپ دابەش كران كە لەهەر گرووپێكدا پێنج هەڵبژاردە یاری 

دەكەن.
سەبارەت بە پاڵاوتنی مۆندیالی 2018 لە هەر گرووپێك تەنها یەكەمەكان بەشێوەیەكی راستەوخۆ سەردەكەون بۆ قۆناغی 
كۆتایی لەگەڵ باشترین چوار هەڵبژاردەی كە لە پلەی دووەم دێن، ئەم 12 هەڵبژاردەیەش دەگەنە كۆتاییەكانی جامی 

نەتەوەكانی ئاسیا، ئینجا پاڵاوتن بۆ 12 كورسییەكەی دیكە ئەنجام دەدرێت .
ئەنجامی تیروپشكەكە بەم شێوەیە بوو :

گرووپی یەكەم: ئیمارات – سعودیە – فەلەستین – تەیمور لیست – مالیزیا
گرووپی دووەم: ئوستورالیا – ئوردن – تاجیكستان – قیرغستان – بەنگلادیش

گرووپی سێیەم: چین – قەتەر – مالدیف – بۆتان – هۆنك كۆنگ
گرووپی چوارەم: ئێران – عومان – هیندستان – توركمانستان – گوام 

گرووپی پێنجەم: ژاپۆن – سووریا – ئەفغانستان – سەنگافورە – كەمبۆدیا 
گرووپی شەشەم: عیراق – ڤێتنام – تایلاند – ئەندۆنیسیا – تایوان 

گرووپی حەوتەم: كۆریای باشوور – كوێت – لوبنان – میانمار – لاوس 
گرووپی هەشتەم: ئۆزبەكستان – بەحرێن – فیلپین – كۆریای باكوور – یەمەن 

یارییەكانی ئەم قۆناغە لە رۆژی 2015/6/11 دەست پێدەكات و لە رۆژی 2016/3/29 كۆتایی دێت.

تیروپشكی قۆناغی دووەمی پاڵاوتنی مۆندیالی 2018 راكێشرا

شێروانەی گەرمیان كۆڵ نادات و بەردەوام دەبێت

كۆڤان حەسەن 
خۆی بۆ دوو پاڵەوانێتی 
جیهانی ئامادە دەكات

كۆڤان حەسەن كوڕە پاڵەوانی كوردی ریزی هەڵبژاردەی گۆڕەپان 
و مەیدانی عێراق بۆ یاریزانانی خاوەن پێداویستی تایبەت و خاوەنی 
ریكۆردی جیهانی لە یارییەكانی هاویش������تنی رم و قورسایی، لە 
دوو پاڵەوانێتیی جیهانی لەس������ەر ئاستی وڵاتان بەشداری دەكات 
كە بڕیارە لە هەردوو مانگی 6و 11ی داهاتوو لە وڵاتی فەڕەنسا 
و قەتەر بەڕێوەبچێت، بۆ ئەم مەبەس������تەش شاندێكی هەڵبژاردەی 
گۆڕەپان و مەیدانی عێراقی بەش������داری دەك������ەن لە یارییەكانی 
خاوەن پێداویستی تایبەت، كۆڤان حەسەن سورچی تاكە یاریزانی 
كوردی ریزی هەڵبژاردەكە دەبێت كە بەشدار دەبێت لە یارییەكاندا، 
ئەو یاریزانە خ������اوەن چەندین ریك������ۆردی جیهانییە و وەكو كوڕە 
كوردێك بەش������دار دەبێت ل������ە ژێر ناوی عێراق، لە ئێستاش������دا لە 
ئامادەكاریدایە بۆ ئەوەی بەشداری هەر دوو پاڵەوانێتییەكە بكات 
و بڕیاریشە ئەمڕۆ دووشەممە بۆ ئەنجامدانی كەمپێكی مەشقی 
لە وڵاتی توركی������ا یاوەری هەڵبژاردەكەی بكات. لەم بارەش������ەوە 
كۆڤان حەس������ەن بۆ گۆڤاری گوڵان گوتی: »ماوەیەكی باش������ە 
س������ەرقاڵی ئامادەكاریم ب������ۆ ئەوەی بتوانم بە ش������ێوەیەكی تۆكمە 
خۆم ئام������ادە بكەم بۆ ه������ەر دوو پاڵەوانێتییەكە، ئەمڕۆش بەرەو 
وڵاتی توركیا بەڕێ دەكەوم بۆ ئامادەكاری زیاتر ش������ان بە شانی 
یاریزانانی هەڵبژاردەكەمان، بۆیە ئومێدم هەیە لەم پاڵەوانێتییەشدا 
چەندین ژم������ارەی پێوانەیی تۆماربكەم بە ناوی خۆمەوە، من لە 
ئێس������تادا من هیچ گرفتێكم نییە و رۆژانە خەریكی ئەنجامدانی 
مەشقەكانم و ئومێدی زۆریشم بەخۆم هەیە كە دەتوانم سەری خۆم 
و كوردستان و عێراق بەرز بكەمەوە و ژمارەیەكی تری مەدالیای 
جۆراوجۆر بەدەس������ت بهێنم، رۆژانەش راهێنەرەكەم بە ش������ێوەیەكی 
چڕ مەش������قەكانم لەگەڵ ئەنجام دەدات، هیواداریشم دەزگاكانی 

راگەیاندن وەكو یاریزانێكی كورد پشتگیریم بكەن. 

هەرچەندە یانەی ش������ێروانە لە قۆناغ������ی دووەمی خولی نایابی 
یانەكانی كوردستان ئاستێكی باشی پێشكەش نەكردووە لە یارییەكانی 
خولەكەدا و چەند یارییەكە ئاستی خۆی لە دەستداوە، بەڵام لەسەر 
دەستی ئوس������امە نوری راهێنەری تیپی تۆپی پێی یانەكە نایەوێ 
كۆڵ بدات، بۆیە كارگێڕانی یانەكەی گەرمیان، هێش������تا ئومێدیان 
ماوە بۆ دەستەبەركردنی ئەنجامی شایستە لە یارییەكانی داهاتوودا، 
یانەكەش لە پلەی هەشتەمی ریزبەندی یانەكان و خاوەنی 22خاڵە و 
ئومێدی ماوە بۆ یارییەكانی داهاتوو، لەم بارەش������ەوە كۆمار خودادە 
س������كرتێری یانەی وەرزشی ش������ێروانە بۆ گۆڤاری گوڵان گوتی: 
»چەند یارییەكە ئێمە ئاس������تمان وەكو پێویست نەبووە، ئەمساڵیش 
خاوەنی نۆ شكس������تین لە كۆی ئەنجامدان������ی یارییەكان، بەڵام لە 
خولەكە تاكو ئێس������تا بەگشتی ئەنجامەكانمان باشە و هیچ كێشە و 
گرفتێكم������ان نییە لە هاندەرانی یانەكەمان رۆژ بە رۆژ زیاتر هانی 
یانەكەیان دەدەن، ئێمەش دەمانەوێ لە ئاست ئەو بەرپرسیارێتییە بین 
بۆ دەس������تبەركردنی ئەنجامی شایستە، هەر چەندە ئێمە راهێنەری 
تیپەكەم������ان گۆڕیوە لە قۆناغی یەكەم، بەڵام ئێس������تاش ئومێدی 

زۆرم������ان بە یاریزانانی تیپەكە و دەس������تەی راهێنەران یانەكە هەیە 
كە دەتوانین لە یارییەكانی داهاتوودا ئەنجامی شایس������تە بۆ یانەی 
شێروانە بەدەستبهێنین«، لە بارەی خولی عێراقیش گوتی: »ئێمە 
بەرنامەی خۆمان هەیە بۆ س������ەرجەم خول������ەكان، بۆیە لە داهاتوودا 
بڕیار لەسەر چارەنووسی خولی عێراقیش دەدەین و بەرنامەی خۆمان 
دەبێت بۆ بەش������داریكردن، ئەگەر هاوكاریی باشمان هەبێت، دەتوانين 
ئەنجامی باشتریش بەدەست بهێنین و سوپاسی هەموو لایەك دەكەین 
و ئومێدی زۆریش������مان بەخۆمان هەیە لەم قۆناغەو لە یارییەكانی 
تر ئاستمان زۆر بەرز دەبێتەوە، خولی كوردستانیش ئەمساڵ جیا لە 
ساڵان یانەكانی بەشدار بەهێزیی زۆریان بەخۆیەوە بینیوە، سەرەڕای 
ئەوەش قەیرانی دارایی هەیە، بەرنامەڕێژی باشمان كردوە بۆ ئەوەی 
ئەم وەرزە بە سەركەوتوویی خولی نایابی یانەكانی كوردستان ببڕین 
و پلانی باش������تریش ب������ۆ داهاتوو دابنێین بە هیممەتی دڵس������ۆزانی 
شارەكەمان، پێویس������تە هەموو لایەك هاوكاری یانەكەی گەرمیان 

بكات بۆ ئەوەی ئەنجامی گەورەتر بەدەست بهێنين«.

هەولێر 
بووە پاڵەوانی جۆدۆی 

شارەكانی كوردستان
بەمەبەستی زیاتر گرنگیدان بە یارییەكانی جۆدۆ لەسەر ئاستی 
كوردستان و خزمەتی زیاتر بەم یارییە لە شارەكانی كوردستان و لە 
ژێر دروش������می )سەربەرزی بۆ پێشمەرگە( لە شاری سلێمانی لە 
هۆڵی یانەی ئاشتی بە سەرپەرشتی یەكێتیی ناوەندیی جۆدۆی 
هەرێمی كوردس������تان و بە هاوكاریی لقی س������لێمانی یەكێتیەكە، 
پاڵەوانێتیی جۆدۆی پارێزگاكانی هەرێمی كوردستان بەڕێوەچوو، 
ل������ەم پاڵەوانێتیی������ەدا كە هەری������ەك ل������ە هەڵبژاردەكانی)هەولێر، 
دهۆك، كەركووك، س������لێمانی( بەشدارییان تێدا كردبوو لە هەردوو 
ئاس������تی پێشكەوتووان و لاوان لە ئاس������تەكانی تەمەن، یاریزانانی 
بەش������داربوو كێبڕكێیان لەسەر بەدەستهێنانی ئەنجامی شایستە لە 
پاڵەوانێتییەكە كرد و لە ئەنجامی كۆتاییشدا كوڕانی هەڵبژاردەی 
هەولێر باڵادەستیی خۆیان لە پاڵەوانێتییەكە نیشان دا، هەرچەندە 
یاریزانانی هەڵبژاردەكانیش هەوڵ������ی زۆریان دا بۆ ئەوەی بتوانن 

نازناوەكە بەدەست بهێنن. ئەنجامی كۆتاییش بەمجۆرە بوو:

ئاستی پێشكەوتووان
1-هەڵبژاردەی هەولێر

2-هەڵبژاردەی كەركووك
ئاستی لاوان

1-هەڵبژاردەی هەولێر
2-هەڵبژاردەی كەركووك

